
CHAV HAUJ LWM NTSIG KEV NOJ QAB HAUS HUV NTAWM KEV COJ CWJ PWM

SUSAN HOLT
TUS THAWJ KAV TSWJ

KOJ COV CAI NYOB RAU HAUV MEDI-CAL 
Yog tias koj xav tau tsab ntawv ceeb toom no thiab/los sis lwm cov ntaub ntawv los ntawm lub Phiaj Xwm nyob rau lwm txoj kev sib txuas lus xws li tus ntawv luam loj, Tus Ntawv Xuas, los sis qauv ntawv siv hauv es les taus niv, los sis yog koj xav tau kev pab nyeem ntawv, thov txuas lus nrog Nroog Fresno Chav Hauj Lwm Ntsig Txog Kev Noj Qab Haus Huv Fab Kev Coj Cwj Pwm (Fresno County Department of Behavioral Health, FCDBH) los ntawm hu rau (559) 600-4645.
YOG KOJ TSIS POM ZOO TXOG QHOV KEV TXIAV TXIM RAU QHOV KOJ KHO KEV NOJ QAB HAUS HUV FAB SIAB NTSWS LOS SIS KEV KHO KEV QUAV YEEB QUAV TSHUAJ, KOJ TUAJ YEEM SAU IB TSAB NTAWV THOV KOM ROV QAB TXIAV TXIM DUA.QHOV KEV THOV KOM ROV QAB TXIAV TXIM DUA NO YUAV TAU MUAB XA MUS NROG FCDBH.  
TXOJ HAUV KEV XA IB TSAB NTAWV THOV KOM ROV QAB TXIAV TXIM DUA
Koj muaj 60 hnub txij hnub tim ntawm tsab ntawv "Ceeb Toom ntsig txog Kev Txiav Txim Siab Tsis Kam Muab Qhov Txiaj Ntsig" no mus los xa ib tsab ntawv thov kom rov qab txiav txim dua. Yog tias tam sim no koj tab tom txais kev kho mob thiab koj xav kom tau txais kev kho mob mus ntxiv, koj yuav tsum thov rau qhov kev thov kom rov qab txiav txim dua nyob rau 10 hnub txij hnub tim ntawm tsab ntawv no tau muab xa hauv kev xa ntawv LOS SIS ua ntej hnub tim koj FCDBH hais tias cov kev pab cuam yuav raug nres lawm. Koj yuav tsum hais tias koj xav tau txais kev kho mob mus ntxiv thaum koj xa qhov thov kom rov qab txiav txim dua.  
Koj tuaj yeem xa qhov thov kom rov qab txiav txim dua los ntawm xov tooj los sis nyob rau kev sau ntawv. Yog tias koj xa ib qho thov kom rov qab txiav txim dua los ntawm xov tooj, koj yuav tsum soj raws qab nrog rau ib tsab ntawv thov kom rov qab txiav txim dua sau kos npe lawm.  FCDBH yuav muab kev pab dawb pub rau koj yog tias koj xav tau kev pab.   
· Thov kom rov qab txiav txim dua los ntawm xov tooj: Txuas lus nrog FCDBH los ntawm hu rau (559) 600-4645.  Yog koj tsis hnov lus zoo los sis hais lus tsis tau zoo, thov hu rau tus nab npawb TTY/TTD, nias 711 txuas mus rau California Tus Xov Tooj Pab Rau Cov Tsis Hnov Lus thiab Hais Tsis Tau Lus Qhov Kev Pab Cuam (California Relay Service). 
· Los thov kom rov qab txiav txim dua nyob rau kev sau ntawv: Sau kom tiav daim foos thov kom rov qab txiav txim dua los sis sau ib tsab ntawv mus rau FCDBH thiab xa mus rau:
Fresno County Department of Behavioral Health
Managed Care - Substance Use Services
P. O. Box 45003
Fresno, CA  93718-9886
Koj tus kws pab kho mob lub chaw ua hauj lwm yuav muaj cov foos thov kom rov qab txiav txim dua. Lub FCDBH los kuj xa tau ib daim foos rau koj.   
Koj tuaj yeem xa qhov thov kom rov qab txiav txim dua los ntawm koj tus kheej. Los sis, koj muaj tau qee tus neeg xws li ib tus neeg txheeb ze, phooj ywg, tus txhawb nqa, tus kws pab kho mob, los sis tus kws lij choj los xa qhov kev thov kom rov qab txiav txim dua rau koj. Tus neeg no hu ua “tus neeg sawv cev tau kev tso cai.” Koj tuaj yeem xa txhua hom ntaub ntawv uas koj xav kom lub FCDBH los tshab xyuas. Koj qhov thov kom rov qab txiav txim dua yuav raug tshab xyuas los ntawm tus kws pab kho mob uas sib txawv dhau ntawm tus neeg uas muab thawj qhov kev txiav txim siab.  
Lub FCDBH muaj sij hawm 30 hnub los muab lus teb rau koj. Nyob rau lub sij hawm no,koj yuav tau txais ib tsab ntawv “Ceeb Toom txog ntawm Kev Daws Qhov Thov Kom Rov Qab Txiav Txim Dua”. Tsab ntawv no yuav qhia rau koj txog qhov lub FCDBH tau txiav txim siab lawm. Yog tias koj tsis tau txais ib tsab ntawv nrog rau lub FCDBH qhov kev txiav txim siab nyob rau 30 hnub, koj tuaj yeem thov tau rau qhov “Kev Taug Xyuas Kev Ncaj Ncees”thiab ib tus kws txiav txim plaub ntug yuav los tshab xyuas rau koj. Thov nyeem cov lus qhia hauv qab no txog txoj hauv kev los thov rau ib qho Kev Taug Xyuas Kev Ncaj Ncees.
THOV KOM ROV QAB TXIAV TXIM MAJ RAWM
Yog koj xav tias kev tos txog 30 hnub yuav tsim kev puas tsuaj rau koj kev noj qab haus huv, tej zaum koj yuav tau txais qhov lus teb nyob rau 72 teev. Thaum lub sij hawm xa koj qhov thov kom rov qab txiav txim dua, yuav tsum hais tias kev tos yuav tsim kev puas tsuaj rau koj kev noj qab haus huv. Koj yuav tsum nco ntsoov thov rau qhov “thov kom rov qab txiav txim dua maj rawm.” 
KEV TAUG XYUAS KOM NCAJ NCEES QIB XEEV
Yog tias koj twb tau xa ib qho kev thov kom rov qab txiav txim dua thiab tau txais ib tsab ntawv “Ceeb Toom txog ntawm Kev Daws Qhov Thov Kom Rov Qab Txiav Txim Dua”qhia koj tias lub FCDBH yuav tsis muab qhov kev pab cuam rau koj, los sis koj  yeej tsis tau txais ib tsab ntawv qhia koj txog ntawm qhov kev txiav txim siab li thiab nws twb dhau 30 hnub lawm, koj tuaj yeem thov rau “Kev Taug Xyuas Kev Ncaj Ncees”thiab ib tus kws txiav txim plaub ntug yuav los tshab xyuas koj qhov teeb meem. Koj yuav tsis tau them rau qhov Kev Taug Xyuas Kev Ncaj Ncees Qib Xeev.
Koj yuav tsum tau thov rau qhov Kev Taug Xyuas Kev Ncaj Ncees Qib Xeev nyob rau 120 hnub txij hnub tim ntawm tsab ntawv “Ceeb Toom ntsig txog Kev Daws Qhov Thov Kom Rov Qab Txiav Txim Dua” no. Koj tuaj yeem thov rau qhov Kev Taug Xyuas Kev Ncaj Ncees Qib Xeev los ntawm hu xov tooj, hauv es lev taus niv, los sis kev sau ntawv:  
· Los ntawm xov tooj: Hu rau 1-800-952-5253. Yog tias koj hais lus tsis tau los sis tsis hnov lus zoo, koj tuaj yeem hu rau tus xov tooj TTY/TDD 1-800-952-8349. 
· Hauv es lev taus niv: Koj yuav thov tau qhov Kev Taug Xyuas Kev Ncaj Ncees nyob hauv online. Thov mus saib xeev California Chav Hauj Lwm ntsig txog Kev Pab Cuam Zej Tsoom (California Department of Social Services)lub vas sab los ua kom tiav daim foos hauv es lev taus niv: https://secure.dss.cahwnet.gov/shd/pubintake/cdss-request.aspx
· Nyob Rau Kev Sau Ntawv: Sau kom tiav daim foos thov rau Kev Taug Xyuas Kev Ncaj Ncees los sis xa ib tsab ntawv mus rau:  

California Department of Social Services

State Hearings Division
P.O.Box 944243, Mail Station 9-17-37

Sacramento, CA  94244-2430
Nco ntsoov sau koj lub npe, qhov chaw nyob, nab npawb xov tooj, Hnub Yug, thiab lub laj thawj uas koj xav thov rau Kev Taug Xyuas Kev Ncaj Ncees. Yog muaj ib tug neeg tab tom pab koj thov rau qhov Kev Taug Xyuas Kev Ncaj Ncees, sau nws lub npe, qhov chaw nyob thiab tus nab npawb xov tooj rau hauv daim ntawv foos los sis tsab ntawv no. Yog koj xav tau ib tus kws txhais lus, thov qhia koj hom lus rau peb. Koj tsis tas yuav them cov nqi rau tus kws txhais lus. Peb yuav nrhiav ib tus kws txhais lus rau koj.  
Tom qab koj thov rau qhov Kev Taug Xyuas Kev Ncaj Ncees, nws yuav siv sij hawm ntev txog 90 hnub los mus txiav txim koj qhov teeb meem thiab mam li xa qhov lus teb rau koj. Yog koj xav tias kev tos ntev yuav tsim kev puas tsuaj rau koj kev noj qab haus huv, tej zaum koj yuav tau txais qhov lus teb nyob rau 3 hnub ua hauj lwm. Koj hais tau kom koj tus kws pab kho mob los sis lub FCDBH los sau ib tsab ntawv rau koj los sis koj sau koj los tau. Yuav tsum piav qhia rau hauv tsab ntawv no tias qhov koj tos ntev txog 90 hnub koj qhov teeb meem mam raug txiav txim yuav ua rau tsim kev puas tsuaj loj rau koj txoj sia, koj kev noj qab haus huv, los sis ua rau koj tsis muaj peev xwm mus ua hauj lwm, tuav txoj hauj lwm, los sis rov qab ua tau hauj lwm tau li qub. Dhau ntawd ces, hais kom“ua kev taug xyuas kev ncaj ncees kom maj rawm” thiab muab tsab ntawv no tso nrog koj daim ntawv thov rau kev taug xyuas kev ncaj ncees xa mus ua ke.
Tus Sawv Cev Tau Txais Kev Tso Cai
Tej zaum koj tus kheej yuav yog tus hais thaum tuaj koom lub rooj Kev Taug Xyuas Kev Ncaj Ncees. Los sis muaj tau qee tus neeg xws li ib tus neeg txheeb ze, phooj ywg, tus txhawb nqa, tus kws pab kho mob, los sis tus kws lij choj los xa qhov kev thov kom rov qab txiav txim dua rau koj. Yog koj xav kom ib tug neeg los tham lus tam rau koj, ces koj yuav tsum qhia rau lub chaw ua hauj lwm Kev Taug Xyuas Kev Ncaj Ncees tias tus neeg ntawd tau kev tso cai los tham lus rau koj. Tus neeg no hu ua “tus neeg sawv cev tau kev tso cai.”  
KEV PAB FEEM CAI
Tej zaum koj tuaj yeem tau txais kev pab feem cai pub dawb. Koj kuj tuaj yeem hu rau lub khoos kas Pab Txog Feem Cai (Legal Aid) nyob hauv koj cheeb nroog rau ntawm tus xov tooj 1-888-804-3536.

